
 
 
 
 
Hallo und guten Abend, ProssNeijohr und alles Gute auch von mir. 

 

Alle Jahre wieder präsentiern mir Euch hier am Neujahrsempfang unsern aktuelle 
Kampagneorde und verrohde Eisch, wer druff is.  

 

Mir fange mol oh. Wie bei so viele Dinge gibt’s ah hier zwee Sichtweise. Ihr kennt des: 
Glas halb voll oder halb leer un so, ne… Bei uns kennt ma uff der eh Seit saache: 

 

Derre is e düstere Zukunft in die Wiege gelegt worn… 

 

familäre Vorbelastunge üwwer GENERATIOOONE…die hot jo gar kee Chance ghabt, 
do raus zu kumme. Ma kennt’s uff der annere Seit awa ah sou audrücke: Die hot 
GROUSSES Gligg ghabt!! Die is glei in ZWEEE prima Familie neigeborn worn! Ihr 
eigeni UN die grousse Kuckucksfamilie! Uffgewachse in Gligg un Geborgenheit!!! 

 

Un genau SOO seh ich des ah: POSITIV! 

 

Jetzt gibt’s mol e paar Einzelheite: 

 

Was braucht ma fa die Person viel Wort?!? 

ICH kenn des Mensch seit seiner Gebort… 

Un was gibt’s üwwer die zu sage? 

Die is frech, keine Frage. … des hot se vun ihrer Mudder… 

Sie is als Kuckuck geborn un hot’s fauschtdick hinner de Ohrn. 

Sie war vun klee uff mittedrin statt nur debei, was die annern saache, is ihr einerlei. 

Sie pflegt die Gemeinschaft, führt Traditione fort, die KG Kuckuck is ihrn Zufluchtsort. 

Als klee Mädl hot se uns mit Tanz erfreut, Jetzt steht se in der Bütt – bis heut. 

Am Ohfang war ihrn Begleitschutz der Hund, jetzt reisst ganz allee uff ihrn Mund. 

Sie is en klasse Typ, mir hawwe se echt lieb! 

 

Isch glaab, Ihr seid jetzt alle schlauer: 

 

Es is unser aller Emma Auer!! 


